
Efni: Umsögn um frumvarp til laga um Lýðheilsustöð, Þskj. 530 -  421. mál.
Félag um lýðheilsu hefur fengið til umsagnar ofangreint frumvarp, en félagið sendi inn 
umsögn um fyrra frumvarp þ. 26. júli 2002.

Núverandi frumvarp er að mjög miklu leyti eins og hið fyrra, nema þá hvað varðar 3. 
grein um hlutverk stöðvarinnar. Nú er þar kveðið nokkuð nánar á um hlutverk 
Lýðheilsustöðvar án þess þó að það sé skilgreint frekar út frá núverandi starfsemi þeirra 
sem nú þegar starfa að lýðheilsu á Islandi.

Félagið vísar til fyrri greinargerðar og leggur áherslu á eftirfarandi punkta.

• Lýðheilsustöð verður að skilgreina í starfrænu samhengi við aðrar stofnanir í 
landinu sem nú þegar vinna að málefnum lýðheilsu. Sérstaklega vakti félagið 
athygli á núverandi hlutverki landlæknisembættisins i lýðheilsustarfi. Ekki er tekið 
á þessu i nýju frumvarpsdrögunum. Það er enn skoðun félagsins að samhliða 
lagasmíði um stofnun Lýðheilsustöðvar verði óhjákvœmilega að endurskoða lög um 
landlæknisembættið. An slikrar endurskoðunar munu starfssvið landlæknis og 
stöðvarinnar skarast, hætta er á að heildarsýn verði óljós, hlutverkaskipting 
ómarkviss og þar með verði hin nýja Lýðheilsustöð ekki sú efling fyrir 
lýðheilsustarf sem efni standa til.

• Félagið itrekar fyrra álit sitt varðandi fjármögnun Lýðheilsustöðvarinnar. Engin 
breyting hefur orðið á milli frumvarpsdraga hvað þetta varðar. Það er skoðun 
okkar að tryggja verði Lýðheilsustöð fastan tekjustofn á fjárlögum til að sinna 
þeim fjölmörgu verkefnum sem biða hennar.

• Félagið bendir á að engar skýrari linur eru lagðar í nýja frumvarpinu um hlutverk 
landsnefndar og sérfræðiráða. Hlutverk þeirra skal að mestu ákvarðast í reglugerð 
og samspil þeirra gagnvart forstjóra og landlækni er óljóst. Ur þessu verður að 
bæta.

Að lokum leggur Félag um lýðheilsu áherslu á mikilvægi þess að vel sé vandað til 
undirbúnings stofnunar Lýðheilsustöðvar. Eins og sagt er í athugasemdum með 
frumvarpinu næst bestur árangur þegar saman fer skýr stefnumörkun og markmið, 
vandað val viðfangsefna og náið samráð. Til að þetta megi verða þarf að fara fram meira 
faglegt samráð við sérfræðinga, bæði innanlands og utan, og skoða m.a. hvernig haldið er 
á lýðheilsumálum erlendis og hvernig staðið er að slíkum stofnunum þar. Félagið leggur 
til að gefmn verði meiri timi til að vinna að undirbúningnum og afgreiðslu frumvarpsins 
frestað þar til slík umræða hefur farið fram og almenn sátt rikir um stefnu og markmið 
hinnar nýju Lýðheilsustöðvar.

